
10 MPETCEJATE/IOT HA COBPAHUETO HA
PENYBJINKA MAKEJTOHHJA

CKOINJE

Bp3 ocroBa Ha wieHot 91 anuHeja 2 o VYcraBor Ha Peny6iuka Makenonuja u
wienosute 132 1 137 ox Jlenosuuxor Ha CobpanneTo Ha Peny6iuka MakeoHuja,
Brnagata Ha Peny6nmka Makejonuja Bu nopgnecysa I[lpepnor - 3akoH 3a
M3MeHyBame M JIONOJNHYBalke Ha 3aKOHOT 33 KOPUCTeHe M pacrosaraime co
CTBAapuTe BO P)KABHA COTICTBEHOCT M CO CTBApHTE BO ONIITHHCKA COMCTBEHOCT,
IITO ro YTBPAM HA CeJJHULIATA, OAP)KaHa Ha 29.1.2019 ropuHa.

3a npeTcTaBHMLM Ha BrajaTa Ha Penybauka Makeponuja Bo Cobpanuero ce
onpenesnienu A-p Jlparan TeBAoBCKM, MHUHMCTEp 3a ¢unancun u a-p uper
Efle3u, 3aMeHMK Ha MMHMCTEPOT 3a (MHAHCHMM, @ 33 MOBEpPEeHMIH Enena
TpnKoBCKa, Ap)KaBeH ceKpeTap BO MMHMCTEPCTBOTO 33 dunancuy, lacune
Kacamu, zupekTop Ha YmnpaBaTa 3a MMOTHO MNpaBHU paboru u BanentuHa
JIMMUTPOBCKA, PAKOBOAMTEJT HA CEKTOP BO MHMHHUCTEPCTBOTO 32 (PUHAHCHH.

3AMEHUK HA ITPETCEJATEJIOT
HA BJIAJIATA HA PENIYBJIMKA
A ‘/-Il\‘





ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Со Предлогот на Законот за изменување и дополнување нa Законот за користење и располагање со стварите во државна сопственост и со стварите во општинска сопственост („Службен весник на Република Македонија“, бр.78/15, 106/15, 153/15, 190/16 и 21/18), се предлага законско решение кое ќе овозможи државните органи при набавката на недвижни ствари за свои потреби првенствено да набавуваат недвижни ствари од Акционерското друштво за изградба и стопанисување со станбен простор и со деловен простор од значење за Републиката-Скопје и Акционерското друштво за стопанисување со деловен простор во државна сопственост-Скопје. Исто така со овој предлог на закон се допрецезираат  одредбите кои се однесуваат на располагањето со движни ствари со цел разграничување  на стварите во државна сопственост и стварите кои се во сопственост на правните лица основани од државата. Со овој предлог на закон  се предлага дополнување на постојниот закон со одредби кои предвидуваат давање во закуп на движни ствари кои ги користат државните органи.
II.  ЦЕЛИ, НАЧЕЛА И ОСНОВНИ РЕШЕНИЈА

Со предложените законски решенија се создава законски основ државните органи при набавката на недвижни ствари за свои потреби првенствено да можат да набават недвижни ствари од Акционерското друштво за изградба и стопанисување со станбен простор и со деловен простор од значење за Републиката-Скопје и Акционерското друштво за стопанисување со деловен простор во државна сопственост-Скопје, пред да отпочнат постапка со прибирање на понуди. Исто така  се создава законска можност движните ствари кои ги користат државните органи да можат да се издаваат под закуп во постапка предвидена со постојниот закон.

Законот се засновува врз истите начела врз кои се заснова Законот за користење и располагање со стварите во државна сопственост и со стварите во општинска сопственост. 
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

За спроведување на законот што се предлага, не се потребни финансиски средства од Буџетот на Република Македонија. 

IV.  ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предлогот на Закон за изменување и дополнување на Законот за користење и располагање со стварите во државна сопственост и со стварите во општинска сопственост нема да предизвика финансиски импликации врз Буџетот на Република Македонија. 


Предлог - закон

за изменување и дополнување на Законот за користење и

располагање со стварите во државна сопственост и со стварите

во општинска сопственост
Член 1

  Во Законот за користење и располагање со стварите во државна сопственост и со стварите во општинска сопственост („Службен весник на Република Македонија“, бр.78/15, 106/15,153/15, 190/16 и 21/18), во членот 1 ставот (1) се менува и гласи:



„Со овој закон се уредуваат правата и должностите на државните  органи  во однос на набавката, користењето и располагањето со стварите во државна сопственост, што како долгорочни средства ги користат државните органи  за извршување на работите и задачите во земјата и во странство, освен за стварите што ги користат дипломатско конзуларните претставништва на Република Македонија.

По ставот (1) се додава нов став (2) кој гласи:



„(2) Со овој закон се уредуваат  и правата и должностите на правните лица основани од државата во однос на користењето на недвижни и движни ствари, размената на недвижни и движни ствари, продажбата и давањето во закуп на движни ствари во државна сопственост“ 

 Ставот (2) станува став (3).

Член 2


Во членот 2 точката 3 се менува и гласи:



„Ствари во државна сопственост што ги користат државните органи и правни лица основани од државата се:


- недвижни ствари –згради посебни делови од згради (надворешни и кровни површини на згради), инфраструктурни објекти  и други објекти  кои  државните органи и правните лица ги користат за извршување на  работите во земјата и во странство,  или  се стекнати  во сопственост  со средства од Буџетот на Република Македонија, во стечајни постапки, судски постапки, по основ на наплата на побарувања, врз основа на доделени кредити, економска помош од странство, согласно начинот и условите утврдени во договорите  за кредит, односно договорите за економска  помош од странство.

-движни ствари опрема, опрема за сообраќај и за врски, специјален и универзален алат и опрема, борбени средства, орудија и опрема кои имаат наменски карактер за одбраната и безбедноста на Република Македонија, опрема за уредување и одржување  на канцелариски и други простории  и за вршење на технички, деловни, финансиски и други услуги,проектна документација, софтверски програми, долгорочни нематеријални средства и останати неспомнати средства што како долгорочни средства се користат  за извршување на работите и задачите во земјата и во странство како и движни ствари  кои државните органи и правните лица основани од државата ги стекнале  во сопственост  со средства од Буџетот на Република Македонија,  во стечајни постапки,  судски постапки, по основ на наплата на побарувања, врз основа на доделени кредити, економска помош  од странство или по пат на донации, согласно начинот и условите утврдени во договорите за кредит, односно договорите за економска  помош од странство, односно договорите за донации. 
Член 3

Во  членот 4   ставот (1) се менува и гласи: 



„Постапката за продажба и давање во закуп на недвижни ствари, постапката за продажба и давање во закуп на движни ствари, како и постапката за набавка на недвижни ствари  ја спроведува Комисијата.“   
Член 4


Во членот 6 зборовите „и договорите за продажба на движни ствари“ се заменуваат со зборовите „договорите за продажба и давање во закуп на движни ствари“.

Член 5
Во членот 7 по ставот (3) се додава нов став (4) кој гласи:


„(4) По исклучок од ставот (1) на овој член средствата остварени од продажбата и давањето во закуп на движни ствари и давањето на користење на движни ствари на правните лица основани од државата што ги стекнале во своето работење со сопствени средства, во стечајни постапки и судски постапки, врз основа на доделен кредит, економска помош  од странство, од донации, или во извршна постапка за наплата на побарување од должници, се приход на правните лица основани од државата.“
Член 6

Во членот 15 ставот (2) се менува и гласи:
  
„Набавката на недвижни ствари од ставот (1) на овој член се врши со прибирање на понуди, со непосредна спогодба  и на начин утврден во членот 67-б од овој закон.“
Член 7

Во членот 16 во ставот (1) зборот „предлагачот“ се заменува со зборовите „државниот орган“.

Член 8

Во глава II по  членот 16  се додава нов наслов и два нови члена 16- а, 16-б кои гласат:

“ 1. Набавка со непосредна спогодба

„Член 16- а

(1) Набавката на недвижни ствари со непосредна спогодба се врши за потребите  на државните органи а заради  извршување на  надлежностите за кои се основани.
(2) Набавката на  недвижни ствари со непосредна спогодба се врши на недвижни ствари кои се во сопственост, со кои стопанисуваат или се дадени на користење на  Акционерското друштво за изградба и стопанисување со станбен простор и со деловен простор од значење за Републиката-Скопје и Акционерското друштво за стопанисување со деловен простор во државна сопственост-Скопје.  

(3)Државниот орган кој има потреба од набавка на недвижна ствар доставува барање до акционерските друштва  од став (2) на овој член, да достават податоци и понуди за недвижни ствари кои се во сопственост, со кои стопанисуваат или се дадени на користење, а се наменети за продажба. 

(4)Државниот орган кој има потреба од набавка на недвижна ствар заради извршување на надлежностите за кои е основан, доколку врз основа на пристигнатите понуди утврди дека одредена недвижна ствар која е во сопственост, со коja стопанисува или е даденa на користење на Акционерското друштво од став (2) од овој член, ги задоволува неговите потреби и е во рамки на обезбедените средства во Буџетот на Република Македонија за таа намена, до Владата на Република Македонија доставува предлог за набавка на недвижна ствар со непосредна спогодба.



(5) Предлогот за набавка на недвижна ствар со непосредна спогодба задолжително содржи:


- податоци за недвижната ствар која е предмет на понудата (површина и број на катастарска парцела каде се наоѓа, катастарска општина, број на Имотен лист, број на зграда или посебен дел од зграда,  намена  на зграда и број на влез);


- вредноста на недвижната ствар според проценета вредност утврдена од овластен проценител, согласно Законот за процена која не ги надминува обезбедените средства во Буџетот на Република Македонија  за таа намена и


- називот на акционерското друштво од став (2) на овој член во чија сопственост, е недвижната ствар предмет на набавка, односно со истата стопанисува или е дадена на користење.  


(6) По предлогот за набавка, Владата на Република Македонија донесува одлука за  давање согласност за  набавка на недвижна ствар со непосредна спогодба.

(7) Државниот орган по завршување на постапката согласно ставовите (3), (4) и (5) од овој член, доставува барање за  купување на недвижни ствари до акционерското друштво од став (2) од овој член, кон кое се приложува одлуката од став (6) на овој член. 

Член 16- б

(1) Со одлуката за давање на согласност за набавка на недвижна ствар со непосредна спогодба  се определува државниот орган кој врши набавка, акционерското друштво од член 16-а став (2) од овој закон во чија сопственост, стопанисување или користење е недвижната ствар, вредноста на недвижната ствар утврдена од овластен проценител согласно Законот за процена, што претставува цена за набавка на недвижната со непосредна спогодба. 

(2) Врз основа на одлуката од став (1) на овој член одговорното лице на државниот орган за чии потреби се врши набавка со непосредна спогодба, склучува договор во писмена форма со органот на управување на акционерското друштво.                                                                                                                                                                                                                                                                                                                                                                                                                                                                                                              

(3) На договорите  од став (2) на овој член по однос на  формата, содржината, обврската за солемнизација и ништовноста соодветно се применуваат одредбите од Законот за облигациони односи.

(4) Недвижната ствар набавена согласно одлуката од член 16-а, став (6) од овој закон, се користи исклучиво заради вршење на надлежностите за кој е основан државниот орган кој ја врши набавката и истата не може да биде предмет на продажба во период од десет години сметано од денот на склучување на договорот од став (2) на овој член.                 

(5) Доколку од страна на државниот орган, недвижната ствар која била предмет на набавка  со непосредна спогодба согласно одредбите од членот 16-а од овој закон, се користи спротивно на условите од став (4) на овој член, ќе се смета дека не се исполнети условите од договорот што претставува основ за раскинување на договорот, а недвижната ствар се враќа во сопственост, стопанисување или користење  на Акционерското друштво  од член 16-а став (2)  од овој закон.“
Член 9

По членот  16-б се додава нов наслов кој гласи:


„2. Набавка на недвижни ствари со прибирање на понуди.“                                      
Член 10

Во членот 36 во став (3) зборовите „ставот (3)“ се заменуваат со зборовите „ставот (2)“.  

Член 11

Во членот 42 во ставот (7) зборовите „во има на повеќе државнии“ се заменуваат со зборовите „во име на повеќе државни“.  
Член 12

Членот 44 се менува и гласи:

 
„(1) Движните ствари во државна сопственост Владата на Република Македонија со одлука, може времено или трајно да ги даде на користење, со или без надоместок, на државни органи, на правни лица основани од државата, општините, општините во градот Скопје, градот Скопје, здруженија на граѓани и фондации.


(2) Кога движните ствари од ставот (1) на овој член се даваат на времено или трајно користење со надоместок, надоместокот ќе го определи овластен проценител согласно со Законот за процена.


(3) Движните ствари во државна сопственост за кои времено или трајно престанала потребата за користење од државните органи и правните лица основани од државата, можат времено или трајно да се дадат на користење на други државни органи, правни лица основани од државата, општините, општините во градот Скопје, Градот Скопје, здруженија на граѓани и фондации, кои имаат потреба од користење на движните ствари.


(4) За престанок и давање на користење на движните ствари од ставот (3) на овој член одлука донесува Владата на Република Македонија, врз основа на која се склучува договор со кој се уредуваат правата и обврските за движните ствари кои се даваат на времено или трајно користење.


(5) Договорот од ставот (4) на овој член го склучува одговорното лице на органот, односно одговорното лице на правното лице основaно од државата.

(6) За престанок на користење на движни ствари во државна сопственост што ги користеле субјекти кои престанале да постојат  во правниот промет, одлучува Владата на Република Македонија.“ 

Член 13

Во членот 45  во ставот (1) по зборовите „движните ствари“ се додаваат зборовите „во државна сопственост“.

Член 14

Во членот 46 по зборовите „движните ствари“ се додаваат зборовите „во државна сопственост“.
Член 15 

Во членот 47 во ставот (1) по зборовите „движните ствари“ се додаваат зборовите „во државна сопственост“.
Во ставот (2) по зборовите „движни ствари“ се додаваат зборовите „во државна сопственост“.
Член 16

Во членот 49 во ставот (1) по зборовите  „движни ствари“ се додаваат зборовите „во државна сопственост“.

Член 17

Во членот 52 по зборовите „движните ствари“ се додаваат зборовите „во државна сопственост“.

Член 18

Во членот 53 по зборовите „движни ствари“ се додаваат зборовите „во државна сопственост“.

Член 19

По членот 54 се додава нов наслов и  четири нови  члена 54-а, 54-б  54-в и 54-г  кои гласат:

„6. Давање во закуп на движни ствари

Член 54-а 

Движните ствари во државна сопственост за кои кај државните органи и правните лица основани од државата престанала  потребата од користење, може да се дадат во закуп.

Член 54-б

(1) За давање во закуп на движните ствари во државна сопственост  одлучува Владата на Република Македонија на предлог на одговорното лице на органот, односно органот на управување на  правното лице основано од државата.

(2) Постапката за давање во закуп на движни ствари ја спроведува Комисијата.

(3) Договорот за  давање во закуп на движни ствари  го склучува одговорното лице на органот, односно органот на управување на правното лице основано од државата.
Член 54-в

(1) Давањето во закуп на движни ствари во државна сопственост се врши со електронско јавно наддавање.

(2)  Вредноста на движните ствари  што се даваат во закуп се утврдува според сметководствената вредност на движните ствари и истата претставува почетна  закупнина во постапката  за електронско јавно наддавање.

Член 54-г

Во постапката за давање во закуп на движни ствари во државна сопственост   со електронско јавно наддавање соодветно се применуваат  одредбите од овој закон со кој е уредена постапката за продажба на недвижни ствари со електронско јавно наддавање.“
Член 20 


 Започнатите постапки за набавка на недвижни ствари до денот на влегување во сила на овој закон, ќе продолжат согласно со Законот за користење и располагање со стварите во државна сопственост и со стварите во општинска сопственост („Службен весник на Република Македонија“, бр.78/15, 106/15,153/15, 190/16 и 21/18).
Член 21 


Овој закон влегува во сила осмиот ден од денот на објавувањето во „Службен весник на Република Македонија“.
ОБРАЗЛОЖЕНИЕ НА ПРЕДЛОГOT НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА КОРИСТЕЊЕ И РАСПОЛАГАЊЕ СО СТВАРИТЕ ВО ДРЖАВНА СОПСТВЕНОСТ И СО СТВАРИТЕ ВО ОПШТИНСКА СОПСТВЕНОСТ

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ ЗА ИЗМЕНУВАЊЕ   И ДОПОЛНУВАЊЕ НА ЗАКОНОТ ЗА  КОРИСТЕЊЕ И РАСПОЛАГАЊЕ СО СТВАРИТЕ ВО ДРЖАВНА СОПСТВЕНОСТ И СО СТВАРИТЕ ВО ОПШТИНСКА СОПСТВЕНОСТ

Со членот 1 од Предлогот на закон се предлага проширување на постојниот член 1, со тоа што предмет на уредување на законот е и давањето во закуп на движни ствари во државна сопственост и истовремено се допрецизира дека предмет на уредување на законот е користење и располагање со ствари во државна сопственост.

Со членот 2 од Предлогот на закон се дополнува постојниот член 2 кој се однесува на изразите употребени во законот и во таа насока попрецизно се дефинираат ствари (недвижни и движни) што се во државна сопственост. Истовремено  се дефинираат ствари во сопственост на правните лица основани од државата и на тој начин се прави разграничување од стварите во државна сопственост кои ги користат државните органи и стварите кои се во сопственост на правните лица основани од државата.

Со членовите  3 и 4 од Предлогот на закон соодветно на  членот 1 се дополнуваат одредбите од член 4 и 6 од постојниот закон  во однос на спроведување на постапката за давање во закуп на движни ствари.

Со членот 5 од Предлогот на закон, постојниот закон се дополнува со одредба со која   се предвидува  дека средствата остварени од продажбата и закупот на движни ствари кои се во сопственост на правните лица основани од државата се приход на правното лице.  

Со  членовите 6, 7, 8 и 9 од овој предлог на закон се доуредува постапката и начинот на набавка на недвижни ствари за потребите на државните органи, при што се создава законска можност државните органи да се стекнат со недвижен имот за извршување на своите надлежности првенствено од Акционерското друштво за изградба и стопанисување со станбен простор и со деловен простор од значење за Републиката-Скопје и Акционерското друштво за стопанисување со деловен простор во државна сопственост-Скопје, доколку истите располагаат со недвижен имот кој би ги задоволил потребите на државниот орган. При тоа се предвидува  пред отпочнување на постапката за прибирање на понуди, државните органи  да се обратат до Акционерското друштво за изградба и стопанисување со станбен простор и со деловен простор од значење за Републиката-Скопје и Акционерското друштво за стопанисување со деловен простор во државна сопственост-Скопје да достават понуди со податоци за недвижни ствари со кои располагаат во сопственост. Доколку од пристигнатите понуди се утврди дека одредена недвижна ствар е соодветна на потребите на државниот орган, на предлог на државниот орган за набавка на недвижна ствар,  Владата  на Република Македонија донесува одлука за набавка на недвижна ствар со непосредна спогодба (членови 16-а и 16-б).

  Со членовите 10 и 11 од Предлогот на закон се врши корекција на одредбите од член 36 и 42 од постојниот закон.

Со членот 12 од предлогот на закон се менува постојниот член 44 односно  попрецизно се уредува давањето и престанокот на правото на трајно користење на движните ствари во државна сопственост,  при што истовремено  се допрецизира дека давањето и престанокот на користење на движните ствари  на начин предвиден со законот се однесува само на движните ствари во државна сопственост. 

Во насока на допрецизирање на одредбите од законот се и членовите 13, 14, 15, 16, 17 и 18 од овој Предлог на закон со кој се допрецизираат членовите 45, 46, 47, 49, 52 и 53, кои се однесуваат на пренесувањето на движни ствари во сопственост, продажбата на движни ствари и размената на движни ствари, при што се допрецизира дека се однесува на движни ствари во државна сопственост. 
Со овој предлог на закон се предвидуваат и одредби за давање во закуп на движни ствари со оглед дека од  досегашната  примена на постојниот закон, а по иницијативи и предлози на повеќе државни институции, правни лица во државна сопственост, како и единици на локална самоуправа  се наметна потреба од создавање на законски основ и регулирање на начинот и постапката за давање на движни ствари во закуп. Имено со членот 19 од Предлогот на закон се предвидуваат  одредби со кои се уредува начинот и постапката за давање на движните ствари во државна сопственост во закуп.

II. MЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Одредбите кои  се изменуваат се меѓусебно поврзани со одредбите  содржани во постојниот закон.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Предложените измени се во насока на создавање на законски основ за набавка на недвижни ствари за потребите на државните органи првенствено од Акционерското друштво за изградба и стопанисување со станбен простор и со деловен простор од значење за Републиката-Скопје  и Акционерското друштво за стопанисување со деловен простор во државна сопственост-Скопје.
ИЗВАДОК ОД ОДРЕДБИТЕ ЗАКОНОТ ЗА КОРИСТЕЊЕ И РАСПОЛАГАЊЕ СО СТВАРИТЕ ВО ДРЖАВНА СОПСТВЕНОСТ И СО СТВАРИТЕ ВО ОПШТИНСКА СОПСТВЕНОСТ КОИ СЕ МЕНУВААТ И ДОПОЛНУВААТ
Член 1
(1) Со овој закон се уредуваат правата и должностите на државните  органи  во однос на набавката, користењето и располагањето со стварите во државна сопственост и евиденцијата на стварите што како долгорочни средства ги користат државните органи  за извршување на работите и задачите во земјата и во странство, освен за стварите што ги користат дипломатско конзуларните претставништва на Република Македонија, како и правата и должностите на правните лица основани од државата во однос набавката,  размената, користењето на недвижни и движни ствари и продажбата на движни ствари.

(2) Со овој закон се уредува и постапката за давање на користење на стварите во општинска сопственост на државните органи и на правните лица основани од државата, како и постапката за продажба и давање под закуп на недвижни и продажбата на движни ствари во општинска сопственост, како и продажба на ствари за кои е издаден лист за предбележување на градба вo корист на општините, општините во Градот Скопје и Градот Скопје.
Член 2

Одделни изрази употребени во овој закон го имаат следново значење:
1. „Државни органи“ се органите на државната управа и органите на законодавната, извршната и судската власт.

2.„Правни лица основани од државата“ се јавни установи од областа на здравството, образованието и науката, културата, детската заштита, социјалната заштита, агенциите, дирекциите, јавните претпријатија основани од државата, независни регулаторни тела основани од државата, трговски друштва во целосна државна сопственост и други институции основани од државата;
3.„Ствари во државна сопственост што го користат државните органи и правните  лица основани од државата стекнати по било кој основ“ се:    
-недвижни ствари-згради, посебни делови од згради (надворешни и кровни површини на згради), инфраструктурни објекти и други објекти што како долгорочни средства се користат за извршување на работите и задачите во земјата и во странство;

-движни ствари-опрема, опрема за сообраќај и за врски, специјален и универзален алат и опрема, борбени средства, орудија и опрема кои имаат наменски карактер за одбраната и безбедноста на Република Македонија, опрема за уредување и одржување  на канцелариски и други простории  и за вршење на технички, деловни, финансиски и други услуги, проектна документација, софтверски програми,  долгорочни нематеријални средства и останати неспомнати средства што како долгорочни средства се користат  за извршување на работите и задачите во земјата и во странство;

4„Ствари во општинска сопственост“ што ги користат општините и правните лица основани од општините стекнати по било кој основ се:

-недвижни ствари-згради, посебни делови од згради и други објекти што како долгорочни средства се користат  за извршување на работите и задачите;

-движни ствари-опрема, опрема за сообраќај и за врски, специјален и универзален алат и опрема, опрема за уредување и одржување на канцелариски и други простории и за вршење на технички, деловни, финансиски и други услуги, проектна документација, софтверски програми, долгорочни нематеријални средства и останати неспомнати средства што како долгорочни средства се користат за извршување на работите и задачите на општините и правните лица основани од општините;

5.„Користење на ствари" е право на непосредна употреба на стварите од страна на државните органи, правните лица основани од државата, општините, општините во Градот Скопје и градот Скопје;
6.„Времено користење на ствари" е користење на стварите за период до десет години;
7.„Трајно користење на ствари" е користење на стварите за период над десет години;
8.„Располагање со ствари" е право да се одлучува за сопственоста на стварите што ги користат државните органи и правните лица основани од државата;  

9.„Одговорно лице“ е функционерот кој раководи со органот, односно органот на управување кој раководи  со правното лице  основано од државата и
10.„Комисија за недвижни и движни ствари" е комисија која ги спроведува  постапките за  продажба,  давање во закуп  и набавка на недвижни ствари и постапките за продажба на движни ствари како и постапките за избор на правно лице кое врши дејност или поседува дозвола за собирање и/или транспортирање, преработка, рециклирање и уништување на отпад, ако со друг закон поинаку не е определено (во понатамошниот текст Комисијата).
   Член 4
(1) Постапката за  продажба и давање во закуп на недвижни ствари, постапката за продажба  на движни ствари, како и постапката за набавка на недвижни ствари ја спроведува и ја спроведува Комисијата.   
(2) Во зависност од обемот на недвижните и движни ствари кои се предмет на продажба и закуп може да се формираат повеќе комисии.

(3) Комисиjата се формира за период од четири години и е составена од претседател и најмалку двајца членови и нивни заменици, од редот на вработените  во државниот орган, односно во правното лице основано од државата. 
Член 6

Договорите за продажба, давање во закуп и набавка на недвижни ствари и договорите за продажба на движни ствари во име на Република Македонија ги склучува одговорното лице на државниот орган, односно на правното лице основано од државата. 
Член 7

(1) Средствата остварени од продажбата, размената, закупот или давањето на користење на стварите во државна сопственост се приход на Буџетот на Република Македонија ако со друг закон не е поинаку определено.

(2)  По исклучок од ставот (1) на овој член средствата остварени од продажбата, размената, закупот или давањето на користење на стварите стекнати во сопственост во извршна постапка за наплата на побарувања од должници или стекнати во сопственост во стечајна постапка на име на Министерството за финансии, по основ на одобрени кредити од Компензационите фондови, се приход на наменските сметки на Компензационите фондови во Народна банка на Република Македонија.

(3) Средствата остварени од продажбата, размената, закупот или давањето на користење на стварите во општинска сопоственост се приход на Буџетот на општините, општините во градот Скопје и Градот Скопје, ако со друг закон поинаку не е определено.
Б. НАБАВКА НА НЕДВИЖНИ СТВАРИ

Член 15

(1) За набавка на недвижни ствари одлучува Владата на Република Македонија на предлог на  државниот орган за чии потреби се врши набавката.

(2) Набавката на недвижни ствари од ставот 1 на овој член се врши со прибирање на понуди и на начин утврден во членот 67-б од овој закон.
Член 16

(1) За набавка на недвижни ствари предлагачот треба да има обезбедено средства со Буџетот.
(2) Државните органи можат до Владата на Република Македонија да поднесат предлог за набавка на недвижна ствар, само ако Република Македонија не располага со недвижност која би ги задоволила потребите за кои се предлага набавката.
 (3) Предлогот за набавка на недвижни ствари го доставува одговорното лице на државниот орган. 
Член 36
 (1) Недвижните ствари кои државните органи ги користат, може да се дадат во закуп, при што не смее да се наруши функцијата на државните органи.

(2) За давањето на недвижни ствари во закуп одлучува Владата на Република Македонија.
(3) По исклучок од ставот (3) од овој член, одговорното лице на државниот орган може да одлучи недвижна ствар или дел од недвижна ствар да се даде во закуп по престанок на работното време на државниот орган (со или без опрема) при што не смее да се наруши функцијата на државниот орган.
Член 42
 (1) Движните ствари кои не се штетни по животната средина и здравјето, а кои државните органи или правните лица основани од државата, времено или трајно престанале да ги користат заради неисправност, технолошка некомпатибилност, технолошка застареност или се вишок, можат да се дадат на користење, да се продадат или да се разменат.

(2) За движните ствари од ставот (1) на овој член кои се штетни по здравјето и животната средина, државниот орган корисник или правното лице основано од државата се должни да преземат соодветни мерки предвидени со закон, заради заштита на здравјето и животната средина.
(3) За движните ствари кои поради нивната дотраеност, неупотребливост, или технолошка застареност не  ги користат државните органи или правните лица  основани од државата, не можат да се продадат или разменат, државните органи  или правните лица основани од државата, врз основа на одлука за согласност од Владата на Република Македонија се должни да спроведат постапка за избор  на правно лице кое врши дејност или поседува дозвола за собирање и/или транспортирање, преработка, рециклирање и уништување на отпад, доколку со друг закон поинаку не е определено.
(4) Примопредавањето на движните ствари од ставот (3) на овој член, се врши врз основа на записник кој го потпишуваат членовите на Комисијата и одговорното лице на избраното правно лице кое врши дејност или поседува дозвола за собирање и/или транспортирање, преработка, рециклирање и уништување на отпад.

(5) Записникот од ставот (4) на овој член претставува основ за бришење на движните ствари од внатрешната евиденција на државниот орган, односно правното лице основано од државата, воспоставена согласно сметководствените прописи.
(6) Владата на Република Македонија може да определи државен  орган или служба, кој/која во има на повеќе државнии органи или правни лица основани од државата ќе спроведе постапка за избор на  правно лице  кое врши дејност или поседува дозвола за  собирање и/или транспортирање на отпад,  согласно  со закон.

2. Престанок  и давање на користење на  движни ствари 
Член 44
(1) Движните ствари за кои времено или трајно престанала потребата за користење од државните органи и правните лица основани од државата, можат времено или трајно да се дадат на користење на други државни органи, правни лица основани од државата, општините, општините во градот Скопје, Градот Скопје, здруженија на граѓани и фондации, кои имаат потреба од користење на движните ствари.
(2) За  престанок и давање на користење на движните ствари од ставот (1) на овој член одлука донесува Владата на Република Македонија, врз основа на која се склучува договор со кој се уредуваат правата и обврските за движните ствари кои се даваат на времено или трајно користење.
(3) Договорот од ставот (2) на овој член го склучува одговорното лице на органот, односно одговорното лице на правното лице основaно од државата.
3.  Пренесување на правото на сопственост на движни ствари
Член 45

(1) Ако движните ствари не му се потребни на друг државен  орган, или правно лице основано од државата, правото на сопственост на движните ствари со или без надоместок може да се  пренесе на општините, општините во Градот Скопје и Градот Скопје или на здруженија на граѓани и фондации.

(2) За престанок на користење и пренесување на правото на сопственост на движните ствари од ставот ( 1) одлучува Владата на Република Македонија.

(3) Правата и обврските при пренесувањето на правото на сопственост на движните ствари од ставот (1) на овој член се врши со договор кој го склучува одговорното лице на органот, односно органот на управување кој раководи со правното лице основано од државата.
4. Продажба на движни ствари

Член 46

Движните ствари за кои кај државните органи, односно правните лица основани од државата, трајно престанала потребата од користење, можат да се продадат на начин и во постапка определена со овој закон, доколку со друг закон поинаку не е определено. 
Член 47
 (1) За продажбата на движните ствари одлучува Владата на Република Македонија на предлог на одговорното лице на органот, односно органот на управување кој раководи со правното лице основано од државата. 

(2) Кога се врши продажба на движни ствари постапката за продажба ја спроведува Комисијата.
Член 49

Во постапката за продажба на движни ствари со електронско јавно наддавање соодветно се применуваат одредбите на овој закон со кои е уредена постапката за продажба на недвижни ствари со електронско јавно наддавањe.
Член 52

Вредноста на движните ствари предмет на размена се утврдува од страна на овластен проценител согласно Законот за процена.
Член 53

Кога се врши размена на движни ствари меѓу државните органи и правните лица основани од државата а притоа постои разлика во вредноста на движните ствари што се разменуваат, разликата во вредноста не се надоместува. 

